
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সারদামঙ্গল।
২৭



স্বরগ-কুসুম-মালা,

নরক-জ্বলন-জ্বালা,

ধরিবে প্রফুল্লমুখে মস্তকে সকলি ।

তব আজ্ঞা সুমঙ্গল,

যাই যাব রসাতল,

চাই নে এ বরমালা, এ অমরাবতী !


-১৬-

নরকে নারকী-দলে

মিশিগে মনের বলে,

পরাণ কাতর হলে ডাকিব তোমায়;

যেন দেবী সেইক্ষণে-

অভাগারে পড়ে মনে,

ঠেল না চরণে দেখো, ভুল না আমায় !


-১৭-

অহহ! কিসের তরে

অভাগা নরকে জরে,

মরু-মরু-মরুময় জীবন লহরী !

এ বিরস মরূভূমে-

সকলি আচ্ছন্ন ধূমে,

কোথাও একটিও আর নাহি ফোটে ফুল !

